TANOQID VA TAHLIL AADABIY M

XURSHIDA NISHONOVA,
O ‘zR FA O ‘zbek tili, adabiyoti va folklori instituti
tayanch doktoranti

ZAMONAVIY O‘ZBEK SHE’RIYATIDA RITM VA
POETIK OBRAZ UYG‘UNLIGI

Annotatsiya. Ushbu maqolada zamonaviy o ‘zbek she 'riyatida ritmning badiiy-estetik vazifasi
hamda poetik obrazlar bilan uyg ‘unligiga e tibor qaratilgan. Shoirning ichki kechinmalari, ijtimoiy
qarashlari va badiiy ifoda uslubi aynan ritm va obrazlar orgali namoyon bo ‘lishi tahlil gilinadi.
She’r tuzilmasidagi ohangdorlik, takrorlar, pauzalar va urg ‘ular bilan obrazlarning mazmuniy
ifodasi ganday mushtaraklikda namoyon bo ‘lishi misollar bilan ko ‘rsatib o ‘tiladi.

Kalit so‘zlar: Zamonaviy o ‘zbek she riyati, ritm, poetik obraz, uyg ‘unlik, badiiy ifoda, she’riy
ohang, estetik ta sir, metafora, musiqiylik, obrazlilik.

Annomauyua. B Oannoul cmamve 6HUMaHue YOensemcs XyO0XHceCmBeHHO-ICMemu4ecKkoll
@QYHKYUU pumma 8 co8pemMenHOlU Y30eKCKOU 023Ul U e20 2apMOHUU ¢ NOIMUYECKUMU 00pa3a-
mu. Ananusupyemcs, Kaxk 6HympeHHue NepexiCU8aHusi Nodmad, e20 CoyuanibHvle 832140bl U Xy0o-
JHCECTNBEHHBIUL CMUTb 8bIPAICAIONMCI UMEHHO Yepe3 pumm u oopasvl. Ha npumepax noxkazarno, kax
MY3bIKAILHOCMb CIMPOEHUs CIUXOMBOPEHUsL, NOSMOPbI, NAY3bl U AKYEHMbl 83AUMOOEUCMBYION C
co0epacamenbHoll blpa3umenbHOCmbIO 00PA308.

Knrouesvie cnosa: Cospemennas y30ekckas nodsus, pumm, HO3MU4eckutl oopas, 2apmonus,
Xy0ooKcecmeenoe 8blpadicenue, NOIMUYECKUll pumm, scmemuyeckoe gozoelicmsue, memagopa,
MY3bIKAIbHOCMb, 00PA3HOCMb.

Annotation. This article focuses on the artistic and aesthetic function of rhythm in contemporary
Uzbek poetry and its harmony with poetik imagery. It analyzes how the poet s inner emotions, social
views, and literary expression are manifested through rhythm and images. Through examples, the
article demonstrates how the musical structure of a poem — repetition, pauses, and emphasis —
interacts with the semantic expressiveness of poetik images.

Keywords: Contemporary Uzbek poetry, rhythm, poetik imagery, harmony, artistic expression,
poetik rhythm, aesthetic impact, metaphor, musicality, imagery.

e’riyatga xos xususiyatlarni, poetik obraz tabiatini shakl o‘Ichovlari orqali gabul
qilamiz. She’riy asar ma’lum bir shakliy tuzilishga ega bo‘lgani kabi poetik

obraz ham shakliy tuzilmasiz mavjud bo‘la olmaydi. Ular misrada, bayt yoki
bandda, sochmada, qofiyada, ritmda mavjud. Shuning uchun ham poetik obraz tabiati haqida so‘z
borar ekan, biz “biror bir yangi fikr — g‘oyani aks ettiruvchi, shoir his gilgan ijod jarayonida
individullashtirgan konkret tashbehlar va so‘zlargina emas, balki she’rning ritmikasi, melodikasi
bilan hamohang, uyg‘un bo‘lgan o‘ziga xos musiqiy so‘z va ifodalar” [1.49] ko‘z o‘ngimizda
gavdalanadi. Demak, har bir so‘z misralar tarkibida ma’lum ohang orqali she’rning umumiy
matniga ma’no va garammatik jithatdan singdirilar ekan, poetik obraz ana shu matnda ijodkor
qalb aksi sifatida o‘rtaga chiqadi.

Ritm she’riyatni musiqaga yaqinlashtirar ekan, ohang bilan uyg‘unlashgan obraz tabiatiga
monand shoir ritm tanlaydi. “Navoiy nasridagi “Yolg ‘on” donolar nazarida nopisand edi, nazmda
shavq-u hayratga sababchi bo ‘Idi deydiki, bu poeziyaga, jumladan, sheriy ritm va musiqaning
“sehrli” kuchiga ayricha qimmat berilayotganini ko ‘rsatadi”, — deb yozgan edi, adabiyotshunos
olim B.Akramov. Ritm kitobxonni o‘ziga tortadi. Balki, bu insoniyatning azal yaratilishi bilan
bog‘ligdir. Nima bo‘lganda ham insonlar she’r mazmunidan burun uning ohangidan zavq tuyishi
sir emas. Demak, shakl va mazmun uyg‘unligi poetik obraz tabiatini ko‘rsatib berishda birlamchi
jihatlardan biridir.

Adabiyot tarixiga nazar solsak, poetikada obrazning ifodasi uchun shakl birlamchi hodisa.
Biroq shakli mukammal hisoblangan har ganday bitik she’r hisoblanmagan. Fitrat janoblari
o‘zining “Adabiyot qoidalar” asarida “vazn, qofiyasi bo ‘Igan har bir so ‘z to ‘dasig ‘a she r deymiz.
Chunki burungi fors-arab adabiyotchilari she 'rni “qofiyasi, vazni bo ‘Ig ‘an gapdir” deb ta rif qilar
edilar”[2.13], biroq Fitrat fikri davomida So‘fi Olloyorning “Sabot ul-o0jizin” hamda Cho‘Ilponning
“Kleopatra” asarlarini solishtirib, har ganday shakliy mukammallikka ega bo‘lgan bitik she’r emas
degan xulosaga keladi. Biz esa ushbu tadqiqotimizda tahlilga tortayotgan manbalarimizni she’rmi
yoki “nazm parchasi”’mi degan muammo nuqtayi nazaridan emas, mavjud badiiyat namunalarida
yaratilgan poetik obraz nuqtayi nazaridan so‘z aytishga urindik.

O‘tgan asrning badiiy tafakkurida shakl va mazmun mutanosibliklariga guvoh bo‘lamiz. Bu
yillardagi janriy izlanishlar badiiy nutq, asar tilini takomillashtirish, shakldagi rang-baranglikka
intilish ustida olib borilgan izlanishlar 80-90-yillar adabiyotida poydevor vazifasini o‘tadi.
Shoirlarimiz adabiyotda aks ettirilgan hayot haqiqatini o‘zlari yashayotgan muhit doirasida
ifodaladilar.

Aytish mumkinki, shakl lirikaning muhim tomonidir. Tevarak-atrofga, Yaratgannning
maxluqotlariga munosabat, uni boshqalardan o‘zgacha qabul qilish, u xususida yangi fikr aytish,
vangi orginal obrazlar yaratish [1.50] shoirlarning chekiga tushgan. Bu anglovlar ma’lum ritm,
qofiya, janr kabi shakliy izlanishlar bilan yuzaga chiqadi. Shoir aytayotgan yangi fikr o‘quvchida
zavq uyg‘otishi uchun obrazli ifodaga ega bo‘lishi, obrazli ifoda, obrazli fikr, ritm, vazn, qofiya,
janr bilan uyg‘un bo‘lishi zarur. Shu ma’noda shoir nozik ichki hissiyot kuchi bilan obrazlar
tabiatini she’rning yashirin ohangiga singdirib yuborishi kerak. Shoir xayolida yetilgan fikr-
g‘oya she’rning shakliy o‘lchoviga muvofiglashgan ma’lum satrda o‘zining ifodasini topishi
kerak. Aniqroq aytganda, shoirning dardi, fikri, tuyg‘ularining ifodasi uchun biror so‘z, tashbeh,
shakl, ohang juda muhim. Har qanday she’r shakli ma’lum hissiy ifodaga ega so‘zlardan tashkil
topganidek, so‘zlar ham ma’lum shakl talablariga muvofiq kelishi kerak.

Har bir ijodkor faqat o‘ziga xos va betakror uslubga ega bo‘lgandagina, chin iste’dod
sohibi sifatida noyob asarlar yaratishi mumkin. Bunday asarlarda ijodkor o‘z ruhiy olamining
parchalarga bo‘linib ketmasligi uchun yagona ohangda so‘z yuritadi. Shu bois har bir badiiy asar
0°z yaratuvchisining ichki izhori, iqgrornomasi sifatida namoyon bo‘ladi.

O‘zbek adabiyotshunosligida Izzat Sulton, Ummat To‘ychiev, Bahodir Sarimsoqov, Nuriddin
Shukuruv kabi tadqiqotchilarni ritmni she’riy nutgning asosiy belgisi va muhim elementi
sifatida e’tirof etadi. Adabiyotshunos Dilmurod Quronov ritmga quyidagicha ta’rif beradi: “Ritm
nihoyatda keng tushuncha bo‘lib, u ritmik borligdagi ko‘plab hodisalar va tabiiy jarayonlarga xos.
Shu sababli, umumiy ma’noda ritm deganda muayyan bo‘laklarning belgilangan vaqt oralig‘ida
tartibli takrorlanishi tushuniladi’[4.292].

Dunyoda o°ziga xos tartibsiz harakatlanuvchi biror hodisa yoki holat mavjud bo‘lmagani kabi,
real hayotning badiiy in’ikosini aks ettiruvchi adabiyotni, xususan, she’riyatni ham ritmsiz tasavvur
etib bo‘lmaydi. Chunki yovvoyi tabiat singari tabiiy bo‘lmagan har ganday ijod namunasi ma’lum
vaqt o‘tishi bilan o‘quvchini zeriktiradi, toligtiradi, unga bo‘lgan qiziqish va hayajon susayadi. Bu

jihatdan ritm adabiy ijodning nafaqat tashkiliy unsurlaridan biri, balki uning ruhiy ta’sirchanligini
oshiruvchi muhim omil sifatida namoyon bo‘ladi.

Tovushlarning jarangi, so‘zlarning nafasi ufurib turmagan she’r kitobxonni o‘ziga rom
gila olmaydi, uning galb mulkiga aylana olmaydi [5.4]. Shaxsiy ijod yo‘nalishiga ega bo‘lgan
jjodkorlar yaratgan asarlarda, xoh nasrda, xoh nazmda bo‘lsin, ularning o‘ziga xos ovozi — ritmi
aks etadi. Aynigsa, she’riyatda bu ovoz ijjodkorning individual uslubining asosiy qirrasini, muhim
tarkibiy qismini tashkil etadi. Shu nuqtyai nazardan qaraydigan bo‘lsak, individual uslub va ritm
tushunchalari bir-birini taqozo etuvchi hodisalar bo‘lib, ularni alohida tadqiq etish murakkab
masala ekanligi ayon bo‘ladi.

80-90-yillar she’riyatida ana shu musiqiylik, shakliy izlanishlarni ko‘rishimiz mumkin. Bu
izlanishlar ijodkor yaratgan poetik obraz tabiatini ochiqlashga xizmat qiladi. Masalan, Chori
Avaz “Navro‘z oldidagi o‘ylar” she’rida olamni, odamni ekan yangi ohang, yangi fikr uygunligini
yaratadi.

Jilg ‘alarni ko ‘rdim, haq deb qurigan,
Chinorlarni ko ‘rdim, haq deb chirigan.

Ko ‘rdim hagq, deb jilg ‘a bo ‘Igan ko ‘z yoshni,
Ko ‘rdim hagq, deb uvoq bo ‘Igan cho ‘ng toshni.
Shamollarni ko ‘rdim haq, deb depsingan.

Tog ‘larni ko ‘rdim men haq, deb silkingan.
Hagq deb avjga mingan to ‘fonni ko ‘rdim,

Hagq deb guldiragan osmonni ko ‘rdim.

Ey inson, o ‘zni tut endi tonmogdan,

Tabiat isyonga tayyorlanmogda [6.15-16]

Bu she’rni o‘ziga xos musiqiyligini obrazlar tabiatini shoir tasvirlagan olam — yer-u ko‘kdagi
uyg‘onish, uygonishki qishga e’tiroz, qishga isyon miqyosida shoirning she’rxonga yuqtirmoqchi
bo‘lgan haqga intilish, hagni anglash barobarida inson va tabiat holatini uyg‘unlashtirib berishini
kuzatish mumkin. Asarning ritmik tuzilishi izchil bo‘lib, “ko‘rdim” so‘zining takroriy qo‘llanilishi
kuzatuvchanlik va vogqelikning izchilligini ta’kidlaydi. Ushbu takroriylik she’rga ohangdorlik
baxsh etib, poetik ifodalarning ta’sirchanligini oshiradi. Misralarning uzunligi va urg‘ularning
muvozanati ritmik uyg‘unlikni ta’minlab, she’rning ichki dinamikasini kuchaytiradi. Qofiyaning
tartibli joylashtirilishi poetik obrazlarning bir-biriga bog‘lanishini ta’minlab, she’rning ichki
uyg‘unligini mustahkamlaydi. “Qurigan — chirigan”, “cho‘ng toshni — ko‘z yoshni” kabi qofiyalar
tasvirlangan holatlarning ichki aloqadorligini ta’kidlab, badiiy obrazlarning ta’sirini oshiradi. Shu
bilan birga, she’rning umumiy mazmuniy oqimiga xizmat qilib, ritmik mustahkamlikni yaratadi.
She’rda tabiat hodisalari shoirona his gilingan, aniq taassurot ko‘lami shu bilan birga tabiatdagi
uyg‘onish bilan birga inson ruhining uyg‘onishi 6+5 vazn o‘lchoviga solingan. Ruhiy isyonni
ko‘rsatib berayotganida shoir bunday qamrovli ritm vositasida poetik obraz tabiatidagi zalvorni
anglatadi.

She’r falsafiy-lirik janrga mansub bo‘lib, unda tabiat manzaralari orqali inson hayoti, haqiqat
va o‘zgarish jarayoni hagida chuqur mushohada yuritiladi. Poetik tasvirlar real hodisalarga bog‘liq
bo‘lsa-da, ularning ramziy ma’nosi ham chuqur: qurigan jilg‘a, chirigan chinor, to‘fon va silkingan
tog‘lar insoniyat taqdiriga, haqiqatning kuchiga ishora qiladi.

Misralar ixcham va aniq bo‘lib, poetik ohangni ta’minlaydi. Ayniqsa, “Ey inson, o‘zni tut
endi tonmoqdan,” satri murojaat shaklida bo‘lib, she’rning kulminatsion nuqtasini belgilaydi
va o‘quvchini mushohadaga chorlaydi. She’rning yakuniy misrasi esa butun mazmunni keskin

dramatik ohang bilan yakunlab, “Tabiat isyonga tayyorlanmoqda” degan xulosa orqali poetik
obrazlarning asosiy mohiyatini jamlaydi.

Shunday qilib, she’rda ritm, qofiya, janr va turoq o‘zaro uyg‘un ishlatilgan bo‘lib, ular
poetik obrazlarning mazmunini chuqurlashtirishga xizmat giladi. Ritm va qofiya she’rning
ichki tuzilishini mustahkamlasa, janr uning falsafiy mohiyatini ochib beradi. Turoq esa poetik
obrazlarning dramatik ta’sirini oshirib, hissiy va falsafiy xulosani o‘quvchiga yanada kuchliroq
yetkazadi. Natijada, she’r shakliy izlanishlar va badiiy vositalarning uyg‘unligi orqali o‘zining
poetik qudratini namoyon qiladi.

A’zam O‘ktamning “Qo‘shiq” deb nomlangan she’rida ham poetik obraz tabiatini ko‘rsatishda
ritmning o‘rni beqiyos.

Farg‘onadan kelaman,
Kelasanmi yor-o, kelasanmi yor?
Senga oshiq bo ‘Igamligim
Bilasanmi yor-o, bilasanmi yor?

Xalq og‘zaki ijodida qo‘shigni aytish usuli bor. Bu qadimiy dostonchilik an’analariga borib
taqaladi. She’r ohangi qadimgi Farg‘ona dostonchilik maktabi aytimlarga xos bo‘lgan sannov
usuliga mos. (Odatda, inson birovdan shikoyat qilsa, uning qilmishini bir-bir sanab o‘tadi. Balki,
farg‘onacha sannov usuli shu mazmunda ishlatilgandir — X.N)

Bu go‘shiq xalq ijodiga xos shaklda yozilgan bo‘lib, uning ritmi va ohangdorligi juda kuchli.
She’rda bandlarning takroriyligi va “yo”, “ey”, “a” kabi urg‘uli tovushlar qo‘shigning ohangini
yanada jonlantiradi. Juft qofiyalar va oddiy, ammo mazmunli so‘z tanlovi uning xalq qo‘shiqlariga
xosligini ta’kidlaydi.

She’rda yo‘l motivi bor: “Farg‘onadan kelaman” degan misra bilan lirik gahramonning safarga
chigqani tasvirlangan. Bu fagat jismoniy yo‘l emas, balki ramziy yo‘l — sevgiga, taqdirga, hayotga
yo‘l ham. “Senga oshiq bo‘lganligim, bilasanmi yor?” degan misralar esa uning yuragidagi his-
tuyg‘ularni ochib beradi.

Keyingi misralarda inson tabiati va hayotdagi haqiqatlar haqida mulohaza yuritiladi. “Odamlar
bor dunyoda, g‘oyatda ayor-ey dog‘uli” degan satrda insonlarning o‘zaro murakkab munosabatlari,
hayotning ba’zan adolatsizligi aks etgan. “Soyangni ham chox kavlab, ko‘mmoqqga tayyor-ey”
misralari esa xiyonat yoki hayotdagi beqarorlikni ifodalaydi.

“Bir boshga bir o‘lim” degan fikr hayotning mugqarrarligini eslatadi. Odamzot qanchalik harakat
gilmasin, taqdirdan qochib qutula olmaydi. “Kim bevafo bo‘lsa, uni xudoga soldik” misrasi esa
xiyonat, bevafolik kabi tushunchalarni taqdir va ilohiy adolat bilan bog‘laydi.

She’rning eng falsafiy qismi suv obraziga bog‘liq. “Suvning tinig‘i turib, ichdi loyini-yo”
degan misralar inson tabiatining ikki girrasini tasvirlaydi — tashqaridan sokin va musaffo, lekin
ichida sirlar va g‘amlar bor. “Eson bo‘lsak ko‘rarmiz, uning holini-yo” degan satr esa vaqt o‘tib,
haqiqat oshkor bo‘lishiga ishora giladi.

Oxirida esa o‘tmish haqida falsafiy fikr bildiriladi. “O‘tmishning ko‘ziga qum sochmak xatodir-
ey” degan misralar o‘tgan narsalarni unutishga urinish noto‘g‘ri ekanini ta’kidlaydi. “Taskinum
shul — yolg‘izning yori xudodir-ey” degan misra esa oxir-oqibat hamma narsa ilohiy adolatga
bog‘liq degan fikr bilan yakunlanadi.

Bu qo‘shiq xalq falsafasini, insoniy tuyg‘ularni va hayot haqiqatlarini oddiy, ammo chuqur
ma’noli so‘zlar orqali yetkazib beradigan mukammal namuna.

Odamlarning ikkiyuzlamachiligi odamiylikdan uzoqglashayotgani, oshiq, ma’shuqa, dunyo
dog‘uli ekani, bir boshga bir o‘lim, o‘tmishning ko‘ziga qum sochish kabi obrazli ifodalar

orqali “dunyo” degan poetik obraz tabiatiga chizgilar beriladi. Har bandning to‘rtinchi
misrasidagi birikmaning ikki karra takrori orqali ohang uyg‘unligiga erishilsa, yorni dunyoga
mengzash orqali bevafoligi anglatiladi. Shu bilan birga, bevafolikka uchragan oshiq o‘z holini
o‘ynoqi ohangga solib berganki, zero, “dunyo hayoti o‘yindan iborat” ekaniga ishora ham
berib ketiladi.

Shoir chorasizlikni ohang va ritm qatiga berkitaroq o‘ziga xos ifodani o‘quvchiga taqdim
etadi. Shoir an’anaviy shakldagi she’r ritmi, musiqiy qurilishi, folklorga yaqinlik ijodkorning
o‘ziga xosligini, obrazlarning ranginligini ko‘rsatishga xizmat qiladi. She’rda har bir misra, har
bir so‘zning jarangdorligi, musiqiyligi she’rning matni va umumiy mazmuniga muvofiq bo‘lishi
muhim. Shuning uchun shoir she’r ritmi, musiqasi, ohangini yaratar ekan misralar so‘zlar ustidagina
emas, tovushlar uyg‘unligiga ham e’tibor qaratadi. Negaki poetik obraz tabiatini anglashda she’riy
matnda birgina tovush ham ahamiyatli unsur hisoblanadi.

Nazar Shukurning “Shaharda” she’rida ritm va musiqa hamda mazmun ifodasida tovush
asosily vazifani bajaradi.

Harakatlar

Yo ‘laklarni to ‘ldirib ogar.
Asfalt yo ‘llarda
Qatnaydi “g‘iz-g‘iz”.

Og ‘ir oyoqlaridan
Mayishib ketar hatto iz.

Har yoqqa,

Har tomonga —

Ogar shundoq betartib
Shahardan chigarkan...
Tuprogq yo ‘llar sari

Boradi sayoz tortib.[3.177]

She’rda tasvir ustuvorlik qiladi. Shahar hayotini o‘quvchi ko‘z oldida gavdalantirish uchun
muallif “Shaharda” deb sarlavha qo‘yadi. “Sh” tovushining sarlavhada qo‘llashning 0°zi o‘quvchi
tafakkurida shovqinli taassurot uyg‘otadi. Ilkis bu taassurot she’rdagi “Yo‘laklarni to‘ldirib oqar”
misrasidagi “oqmoq” fe’li orqali “Sh” tovushiga ishora qiladi. E’tibor bering, odatda, ragamlar
bilan hisobini chiqarish mumkin bo‘lgan narsalarga nisbatan bu so‘z ishlatilmaydi. Demalk,
ogmoq fe’li sanogsiz narsalarga, suv, qum, yomg‘ir va h.k.larga nisbatan ishlatiladi. Shoir esa
“oqish” jarayonini yo‘llarga ko‘chiradi. Yo‘lakda ogayotgan bu insonlar... shoir bu o‘rinda
shahar yo‘llaridagi gavjumlikni nazarda tutadi. Gavjumlik “oqar” so‘zi bilan berilar ekan, shahar
shovqini, g‘ala-g‘ovuri, odamlarning ovozi, qadam tovushlari bir-biri bilan uyg‘unlashadi. Bu
shovqin odamlarning jonsarakligi, shoshqinligi, suhbati ko‘cha hayotini jonlantirib beradi. Bu
shovqin inson qalbiga ham ko‘chadi. Shaharda yashayotgan inson uchun vaqt juda tez o‘tadi.
Ba’zan bu holatga ko‘nikadi inson. Shaharda makonning torligi, zamonning bebarakaligi “Asfalt
yo‘llarda qatnaydi g‘iz-g‘iz” misrasi so‘ngida ishlatilgan taqlid so‘z tarkibidagi “z” tovushi orqali
ko‘rsatiladi.

She’riyatda ritm va obraz uyg‘unligi poetik asarlarning badiiy qiymatini belgilovchi asosiy
omillardandir. Ritm she’rning ichki tuzilishini shakllantirsa, obrazlar uning hissiy ta’sirini
oshiradi. Ikkalasi uyg‘unlashganda esa she’riyat o‘quvchiga yanada chuqur ta’sir qiladi. Shuning
uchun ham shoirlar bu unsurlarga alohida e’tibor berib, ularni ijodiy uslubining ajralmas qismiga

aylantirganlar. Natijada esa adabiyotimiz durdonalari yaratilgan va bugungi kunda ham ular
barchamizni ruhlantirishda davom etmoqda.

